
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১০২
কুরু পাণ্ডব
[৬


ত্যাগপূর্ব্বক দলবদ্ধ হইয়া অর্জ্জুনকে আক্রমণ করিতে লাগিলেন। তখন অর্জ্জুন এক সম্মােহন বাণ গাণ্ডীবে সংযােগ করিয়া প্রচণ্ড নির্ঘোষে তাহা পরিত্যাগ করিবামাত্র কৌরবগণ সকলে সংজ্ঞাশূন্য হইয়া ধরাতলশায়ী হইলেন।

 এই সময়ে রাজকুমারী উত্তরার বাক্য অর্জ্জুনের স্মৃতিপথে উদয় হওয়ায় তিনি বিরাটনন্দনকে বলিলেন—

 হে উত্তর! কৌরবগণ এখন চেতনাশূন্য হইয়া পড়িয়া রহিয়াছেন, এই অবসরে তুমি রথ হইতে অবতরণপূর্ব্বক উহাদের উত্তরীয় বসনসকল রাজকুমারীর নিমিত্ত আহরণ কর। তবে সাবধান! ভীষ্ম এই সম্মোহন অস্ত্রের প্রতিঘাত-কৌশল অবগত আছেন; অতএব তাঁহার অশ্বগণের অন্তরালে সতর্কতার সহিত গমন করিও।

 অনন্তর উত্তর নিশ্চেষ্ট বীরগণের মধ্যে বিচরণ করিয়া দ্রোণ ও কৃপের শুক্ল বসনদ্বয় কর্ণের পীতবস্ত্র অশ্বত্থামা ও দুর্য্যোধনের নীল উত্তরীয়দ্বয় গ্রহণ করিয়া পুনরায় রথারোহণ ও বল্গাধারণ করিয়া ধেনুগণের পশ্চাতে নগরাভিমুখে চলিলেন। ইতিমধ্যে কুরুবীরগণ ক্রমে ক্রমে সংজ্ঞালাভ করিলেন। অর্জ্জুনকে গো ধন লইয়া ধীর নিশ্চিন্ত গতিতে প্রস্থান করিতে দেখিয়া দুর্য্যোধন অতিমাত্র ব্যগ্রতা সহকারে কহিলেন—

 হে যোদ্ধৃগণ! তোমরা কি নিমিত অর্জ্জুনকে পরিত্যাগ করিয়াছ? উহাকে এরূপ আহত কর যে, আর স্বস্থানে না ফিরিতে পারে!

		 এই পাতা শেষ সম্পাদিত হয়েছে ১৪:২৭টার সময়, ১৬ মে ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

